JAWAPAN BERTULIS KEPADA SOALAN-SOALAN BERTULIS

I.
Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

1.
Senaraikan (pemaju/lokasi/nombor pm) projek-projek bangunan yang melebihi 15 tingkat 
yang 
diluluskan selepas 8hb Mac 2008, di KADUN Tanjong Bunga seperti:

(a)
kawasan lereng bukit

(b)
di tanah rata 

(c)
sepanjang tanah tepi pantai

Y.A.B. Ketua Menteri :

1. Selepas 8 Mac 2008,  terdapat dua (2) permohonan Kebenaran Merancang untuk bangunan melebihi 15 tingkat di kawasan tanah rata dan satu (1) permohonan di kawasan sepanjang tepi pantai yang diluluskan.

Tiada permohonan Kebenaran Merancang untuk bangunan melebihi 15 tingkat di kawasan lereng bukit yang diluluskan selepas 8 Mac 2008.  Maklumat adalah seperti berikut:-

Projek Bangunan Melebihi 15 Tingkat Selepas 8 Mac 2008

TANAH RATA

	BIL.
	NO. PM
	CADANGAN PEMAJUAN
	NO. LOT
	SEKSYEN / MUKIM
	BANDAR / DAERAH
	LOKASI
	NAMA PEMOHON
	NAMA PERUNDING

	1
	MPPP/OSC/

PM(0127)/07(LB)
	Pindaan Dan Tambahan Kepada Jpb/Pm/Km/3452/A Untuk Tambahan 2 Tingkat Tlk Basemen Kepada 2 Blok Kondominium 28 Tingkat (396 Unit) Dengan 2 Tingkat Tlk Basemen Serta Tambahan Ruang 1 Tingkat Tlk Kepada 1 Blok Tempat Letak Kenderaan/ Rekreasi 6 Tingkat  Dengan Kemudahan Masyarakat Di Paras Bumbung.


	4189
	Bandar Tanjung Bunga
	Tanjung Bunga,

DTL
	Jalan Selari Pantai Utara
	Glm Prop. Dev. Sdn. Bhd.
	East Design Architect Sdn. Bhd.

	2
	MPPP/OSC/

PM(0334)/08(LB)
	Meroboh 72 Unit Rumah Sediada Dan Cadangan Mendirikan:-
A) 1 Blok Bangunan 34 Tingkat Yang Mengandungi 7 Paras Tempat Letak Kenderaan, 27 Paras Rumah Pangsa Kos Mewah Termasuk (148 Unit) Dan Kemudahan Masyarakat (128 Unit);
B) Rumah Sesebuah 3 Tingkat (1 Unit) &
C) Rumah Teres 3 Tingkat (64 Unit).
	3585
	Mukim 18 Tanjung Bungah
	Tanjung Bunga,

DTL
	Tanjung Tokong
	Jiran Bina Sdn. Bhd.
	Lsb Arkitek



TEPI PANTAI

	BIL.
	NO  PM
	CADANGAN PEMAJUAN
	NO. LOT
	SEKSYEN / MUKIM
	BANDAR/ DAERAH
	LOKASI
	NAMA PEMOHON
	NAMA PERUNDING

	1
	JPB/PM/

4967(LB)
	Mendirikan 2 Blok Kondominium 41 Tingkat (149 Unit) Dan 2 Tingkat Podium Tempat Letak Kereta.
	47 & Sbhg. Tanah Kerajaan
	Bandar Tanjung Bunga
	Tanjung Bunga, DTL
	Jalan Tanjung Bunga
	Province Valley Sdn. Bhd.
	Kl Wong Arkitek


Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

2.
Adakah Kampong Tanjong Tokong disenaraikan sebagai kampung tradisional dalam Penang Local Plan? Jika tidak, mengapa?  Dicadangkan Kampong Tanjong Tokong disenaraikan memandangkan latar belakangnya iaitu sebuah kampung yang berusia melebihi 200 tahun. 

Y.A.B. Ketua Menteri :

2.
Mengikut Draf Rancangan Tempatan Pulau Pinang (Pulau) 2020 (DRTPPp), kampung Tanjung Tokong tidak termasuk dalam cadangan pengekalan kampung tradisional. Hasil kajian Draf Rancangan Tempatan Pulau Pinang (Pulau) 2020 (DRTPPp), daripada 24 buah kampung tradisional yang dikenal pasti dalam Rancangan Struktur Negeri (RSN) Pulau Pinang 2020 (diwartakan pada 28.6.2008),  hanya 7 buah kampung sahaja yang perlu dikekalkan sebagai kampung tradisional.

Mengikut rekod MPPP, tapak kampung Tanjung Tokong telah pun mempunyai cadangan pembangunan oleh Tetuan UDA Holdings Bhd bagi merobohkan 70 unit rumah sedia ada untuk cadangan skim perumahan gantian parcel 4A yang mengandungi :-

(i) Rumah pangsa kos rendah, 5 tingkat (850 kps) 310 unit,

(ii) Rumah pangsa kos rendah 5 tingkat (700 kps) 240 unit,

(iii) Dewan Serbaguna 2 tingkat,

(iv) Surau 1 tingkat, dan

(v) Pencawang elektrik (TNB) 1 unit.

Cadangan pemajuan ini akan dibuat di atas  sebahagian Lot 341, sek. 1, Jalan Tanjung Tokong Lama, D.T.L., Pulau Pinang.  Permohonan Kebenaran Merancang telah diluluskan oleh MPPP  pada 28.6.2007.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

3.
Pendatang haram semakin berleluasan di Batu Feringghi night market, jumlah bilangan bertambah mendadak dalam setengah tahun lalu, apakah tindakan diambil oleh pihak yang bertanggungjawab.

Y.A.B. Ketua Menteri :

3.
Polis DiRaja Malaysia (PDRM) telah melancarkan operasi secara bersepadu dan berterusan di peringkat kontinjen dan daerah dalam usaha untuk mengurangkan kadar jenayah di Pulau Pinang terutama yang melibatkan jenayah yang dilakukan oleh Pendatang Tanpa Izin (PTI) dan kebanjiran mereka. Operasi-operasi yang dilancarkan melibatkansemua cawangan dan juga formasi-formasi Jabatan Keselamatan Dalam Negeri dan Ketenteraman Awam (KDN/KA) seperti Pasukan Gerakan Am (PGA), Pasukan Simpanan Persekutuan (PSP) dan Cawangan Marin.

Jumlah tangkapan PTI berdasarkan operasi oleh pihak PDRM bagi tempoh Januari hingga Disember 2009 ialah seramai 21 orang iaitu 19 lelaki dan 2 perempuan. Pecahan tangkapan mengikut warganegara ialah 12 Bangladesh, 7 Myanmar, 1 Indonesia dan 1 Vietnam.Manakala tangkapan PTI bagi tahun 2010 mulai Januari hingga Mac ialah seramai 15 orang dengan pecahan warganegara yang terdiri daripada 9 Bangladesh, 4 Indonesia, 1 Myanmar dan 1 Thailand. Operasi-operasi yang dijalankan seperti ‘Ops Rantau’ telah dilakukan dengan melibatkan kerjasama antara PDRM dan Jabatan Imigresen Malaysia. Selain itu, ‘Ops Tegas’ telah dilaksanakan dengan melibatkan kerjasama antara Jabatan Imigresen Malaysia, RELA dan PDRM sebagai langkah-langkah pencegahan jenayah. 

Operasi yang telah dijalankan oleh Jabatan Imigresen Malaysia di kawasan Batu Feringghi sejak bulan Jun 2009 sehingga 31 Mac 2010 melibatkan operasi "Ops Selera", "Ops Jaja", "Ops Kutip" dan "Ops Belanja".  Hasil daripada operasi-operasi ini, sebanyak 33 warga asing telah ditangkap.  Maklumat berkaitan tarikh operasi dan perincian jumlah tangkapan yang telah dilakukan oleh Jabatan Imigresen adalah seperti yang berikut:

Tarikh Operasi dan Jumlah Tangkapan

	Bil.
	Tarikh Operasi
	Tangkapan (warganegara)
	Jenis Operasi
	Jumlah

	1.
	26.08.2009
	03 Warganegara India

01 Warganegara Indonesia


	Ops Selera
	4

	2.
	27.08.2009
	10 Warganegara Bangladesh

01 Warganegara India


	Ops Jaja
	11

	3.
	18.02.2010
	01 Warganegara Bangladesh
	Ops Kutip
	1



	4.
	18.02.2010
	06  Warganegara Bangladesh

02  Warganegara Nepal

08  Warganegara Indonesia


	Ops Selera
	16

	5.
	18.02.2010
	01  Warganegara Bangladesh
	Ops Belanja
	1



	Jumlah
	33


Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

4.
Satu-satunya punca pencemaran Sungai Emas dan Pantai Batu Feringghi adalah kerana semua aktiviti-aktiviti jenis komersial, restoran, kedai kopi, pasar malam dan lain-lain di kawasan berdekatan Sungai Emas itu.  Apakah langkah-langkah yang dikuatkuasakan PBT untuk menangani masalah pencemaran alam sekitar di Pantai Batu Feringghi?

Y.A.B. Ketua Menteri :

4.
Langkah-langkah yang dikuatkuasakan oleh Pihak Berkuasa Tempatan untuk menangani masalah pencemaran alam sekitar di Pantai Batu Feringgi adalah seperti berikut:-


(i)
MPPP telah melantik Syarikat Cahaya Delima Sdn. Bhd. bagi menjalankan kerja-kerja kutipan sampah di kawasan-kawasan yang terletak berdekatan Sungai Emas, termasuk beberapa buah kampung serta premis-premis perniagaan di kawasan tersebut.

(ii) Bagi menjalankan kerja-kerja pembersihan di Pantai Batu Feringgi, MPPP juga telah melantik Syarikat Pen Mutiara bagi menjalankan kerja-kerja pembersihan pantai setiap hari, dan 

(iii)
2 orang penyelia Bahagian Perkhidmatan Perbandaran MPPP memantau kerja-kerja pembersihan kawasan pantai Batu Feringgi manakala terdapat 8 orang penyelia Bahagian Perkhidmatan Perbandaran MPPP yang memantau kerja-kerja pembersihan pantai di kawasan lain di Pulau.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

5.
Huraikan dengan terperinci kronologi bagaimana Lot 348 dan Lot 469, Mk. 2, Teluk Bahang, DBD, state land dicetak dalam pelan "Penang & P.W. 6-B-IV", ditukar milik kepada PERDA.

Y.A.B. Ketua Menteri :

5.
Kronologi lot 348 dan 469, Mukim 2, Daerah Barat Daya adalah seperti berikut:-


(a)
Kedua-dua lot asalnya adalah ’State Land dan dengan hal yang demikian 
ditandakan sebagai ‘SL’ di dalam Survey Sheet Jabatan Ukur.

(b)
Ogos 1991 – PERDA telah mengemukakan permohonan untuk mendapatkan pemberian milik kedua-dua lot tanah ini bersama dengan dua lagi lot yang lain yang berjiran iaitu lot 552 dan 462.

(c)
30.9.1992 -  Majlis Mesyuarat Kerajaan melalui Kertas Bil. 840/92 telah menimbang permohonan ini dan meluluskan keempat-empat lot tanah ini seluas 7.792 ekar kepada PERDA dengan dikenakan premium sebanyak RM5.93 juta. PERDA telah mengemukakan rayuan pengurangan bayaran premium. 

(d)
15.5.1993 – Pihak Berkuasa Negeri meluluskan pengurangan bayaran premium 
sebanyak 50% kepada RM2.96 juta.  Pengurangan ini mengambilkira lot 348 dan 
552 diperlukan oleh JKR untuk pelebaran jalan.

(e)
7.1.1994 – Bayaran premium telah dijelaskan sekaligus dan hakmillik sementara telah didaftarkan pada 1 April 1994.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

6.
Senaraikan dengan terperinci (lot/lokasi/nama/keluasan) tanah kerajaan yang telah 
diluluskan di bawah TOL bagi Negeri Pulau Pinang mulai Mac 2008. 

Y.A.B. Ketua Menteri :

6. Senarai tanah-tanah kerajaan yang telah diluluskan di bawah TOL bagi Negeri Pulau Pinang adalah seperti di Lampiran.

Ahli Kawasan Tanjung Bunga (Y.B. Tuan Teh Yee Cheu) bertanya kepada Y.A.B. Ketua Menteri:

7.
Di bawah Akta Pengurusan Sisa Pepejal dan Pembersihan Awam 2007, apakah keputusan Kerajaan Negeri Pulau Pinang sama ada memilih mengurusnya sendiri? Apakah strategi dan faedahnya kepada PBT dan Kerajaan Negeri?

Y.A.B. Ketua Menteri :

7. Kementerian Perumahan dan Kerajaan Tempatan (KPKT) telah memberi satu taklimat mengenai pengurusan sisa pepejal di Pulau Pinang berikutan perlaksanaan Akta Pengurusan Sisa Pepejal dan Pembersihan Awam, 2007 (Akta 672) pada 21 Disember 2009.  Strategi Kerajaan Negeri ialah untuk menguruskan sisa pepejal sendiri. Ini boleh dilaksanakan dengan mengemukakan permohonan lesen kepada Jabatan Pengurusan Sisa Pepejal Negara melalui PBT seperti diperuntukan dalam Akta Pengurusan Sisa Pepejal dan Pembersihan Awam 2007 (Akta 672.)


Sekiranya dilaksanakan melalui PBT kelebihannya adalah seperti berikut :


(i)
Mentadbir mengikut keadaan yang dikehendaki oleh PBT.

(iii) Tidak perlu menerusi mana-mana Badan.

(iv) Menetapkan kos untuk PSP&PA mengikut kehendak PBT.

(v) Boleh mengarah kontraktor untuk menjalankan kerja mengikut kehendak PBT.

(vi) Kerajaan Negeri mempunyai lebih kawalan dengan menetapkan dasar dan memberi arah tuju berkaitan dengan pengurusan sisa pepejal dalam negeri.

Walau bagaimanapun Kerajaan Negeri masih belum menerima maklumat lanjut daripada Jabatan Pengurusan Sisa Pepejal Negara berkaitan syarat-syarat pengeluaran lesen untuk menguruskan sisa pepejal.

